
Vishnukritam 4 Shiva Stotram

વિષ્ણુકૃતં ૪ શિવસ્તોત્રમ્

વિષ્ણુરુવાચ ।
જય પૃથ્વીમયાકાર જય ચાપોમયાકૃતે ।
જય પ્રભાકરાકાર જયામૃતકરાકૃતે॥ ૮॥
જય વૈશ્વાનરાકાર જય ગન્ધવહાકૃતે ।
જય હોતૃમયાકાર જયાકાશમયાકૃતે॥ ૯॥
રક્ષ માં ત્રિગુણાતીત રક્ષ માં કાલવિગ્રહ ।
રક્ષ મામક્ષયૈશ્વર્ય રક્ષ માં કરુણાકર॥ ૩.૨.૧૪.૧૦॥
સ્રષ્ટા ત્વં સર્વજગતાં રક્ષિતા સર્વદેહિનામ્ ।
હર્તા ચ સર્વભૂતાનાં ત્વાં વિનૈવાસ્તિ કોઽપરઃ॥ ૧૧॥
અણૂનામપ્યણીયાંસ્ત્વં મહાંસ્ત્વં મહતામપિ ।
અન્તર્બહિસ્ત્વમેવૈતજ્જગદાક્રમ્ય વર્તસે॥ ૧૨॥
નિગમાસ્તવ નિશ્વાસા વિશ્વં તે શિલ્પવૈભવમ્ ।
સ ત્વં ત્વદીય એવાસિ જ્ઞાનમાત્મા તવ પ્રભો॥ ૧૩॥
અમરા દાનવા દૈત્યાઃ સિદ્ધા વિદ્યાધરા નરાઃ ।
પ્રાણિનઃ પક્ષિણઃ શૈલાઃ શિખિનોઽપિ ત્વમેવ હિ॥ ૧૪॥
સ્વર્ગસ્ત્વમપવર્ગસ્ત્વં ત્વમોઙ્કારસ્ત્વમધ્વરઃ ।
ત્વં યોગસ્ત્વં પરા સંવિત્કિં  ત્વં ન ભવસીશ્વર॥ ૧૫॥
ત્વમાદિર્મધ્યમન્તશ્ચ તસ્થુષાં જગ્મુષામપિ ।
કાલસ્વરૂપતાં પ્રાપ્ય કલયસ્યખિલં જગત્॥ ૧૬॥
પરેશઃ પરતઃ શાસ્તા સર્વાનુગ્રાહકઃ શિવઃ ।
સ એષ મે કથઙ્કારં સાક્ષાદ્ભવતિ ધૂર્જટિઃ॥ ૧૭॥
યં દૃષ્ટ્વા શરણં પ્રાપ્તો નિઃશ્રેયસમવાપ્નુયાત્ ।

અથ વા સ્તૌમિ તદ્ધામ જાતમાત્રં યથામતિ॥ ૧૮॥
તચ્છ્રુત્વૈષ  કૃપાં કુર્યાદવશ્યં સર્વતઃ શ્રુતિઃ ।
ઇતિ નિશ્ચિત્ય વૈકુણ્ઠઃ સ્તોતું સમુપચક્રમે॥ ૧૯॥
તમેવ તૈજસં સ્તમ્ભં પ્રણમ્ય પરમેશ્વરમ્ ।
આદિમધ્યાન્તરહિતં મત્વા તં જગદીશ્વરમ્ ।
હઠાત્તેન વિરઞ્ચેન વાર્યમાણોઽપિ સસ્મિતમ્॥ ૩.૨.૧૪.૨૦॥
શ્રીવિષ્ણુરુવાચ ।
જય દેવ મહાદેવ વામદેવ વૃષધ્વજ ।
કાલાન્તક ક્રતુધ્વંસિન્નીલકણ્ઠેન્દુશેખર॥ ૨૧॥
જય શમ્ભો શિવેશાન શર્વ ત્ર્યમ્બક ધૂર્જટે ।
સ્મરવૈરિન્પુરારાતે સ્થાણો ભવ મહેશ્વર॥ ૨૨॥
જયેશ ખણ્ડપરશો શૂલિન્પશુપતે હર ।
સર્વજ્ઞ ભર્ગ ભૂતેશ કપાલિન્નીલલોહિત॥ ૨૩॥
જય રુદ્ર મખારાતે પિનાકિન્પ્રમથાધિપ ।
ગઙ્ગાધર  વ્યોમકેશ ગિરીશ પરમેશ્વર॥ ૨૪॥
જય ભીમ મૃગવ્યાધ કૃત્તિવાસઃ  કૃપાનિધે ।
કૃશાનુરેતઃ કૈલાસે નિત્યમેવ હિ વર્તસે॥ ૨૫॥
ત્વદાજ્ઞયા મરુદ્રાતિ ફણી વહતિ ભૂભરમ્ ।
દીપ્યતઃ સૂર્યશશિનૌ બ્રહ્માણ્ડં પ્લવતેંઽબુધૌ॥ ૨૬॥
જ્યોતીંષિ  સઞ્ચરન્તે ખે સર્વં ત્વચ્છાસનાત્પ્રભો ।
અહં બ્રહ્મા ચ જગતાં સર્ગસન્ત્રાણયોરલમ્॥ ૨૭॥
વિધાય કલ્પસે પુષ્ટ્યૈ સૂતે સસ્યાનિ મેદિની ।
નાક્રામન્ત્યવ્યયઃ સીમાં યચ્ચ ત્વન્મહિરેવ સઃ॥ ૨૮॥
અણિમાદિમહાસિદ્ધિનિઃસાધારણવૈભવઃ ।
કથં ત્વામમરૈરન્યૈરુપેક્ષે સમભિષ્ટુતમ્॥ ૨૯॥
વિશુક્ત્વે વિસ્મરામસ્ત્વાં સ્મરામઃ સઙ્કટેઽપિ ચ ।
ન રોષો જાતુ ભક્તેષુ પ્રસાદઃ સર્વદૈવ તે॥ ૩.૨.૧૪.૩૦॥
યદા વિધિત્સેર્ભક્તિં  ત્વં યદા ચ પ્રાવૃણોષિ તામ્ ।

મોહબોધૌ તદા પુંસાં કલ્પેતે બન્ધમોક્ષયોઃ॥ ૩૧॥
ઇતિ સ્તુતસ્સાઞ્જલિબદ્ધપાણિના પતિઃ પશૂનામથ ચક્રપાણિના ।
કૃતાપહાસે ચ સરોજસમ્ભવે મદોદ્ધતે પ્રાદુરભૂદ્દયાનિધિઃ॥ ૩૨॥
ઇતિ શ્રીસ્કન્દપુરાણે માહેશ્વરખણ્ડેઽરુણાચલમાહાત્મ્યે
ઉત્તરાર્ધે ચતુર્દશાધ્યાયાન્તર્ગતં વિષ્ણુકૃતં શિવસ્તોત્રં
સમાપ્તમ્ ।
સ્કન્દપુરાણ । માહેશ્વરખણ્ડ । અરુણાખણ્ડ । ઉત્તરખણ્ડ । અધ્યાય ૧૪/૨૧-૩૧॥

